
 

 

Gara Iddoo Aarsaatti – Fedhii keenya isa Baay’ee Jarjarsaa 
Guyyaa 7ffaa   WALDAA WAAQEFATTU____________________________________ 

 
“Kottaa in sagannaa gadis in jennaa, Waaqayyo uumaa keenya duratti in jilbeenfanna  (Far.  95:6). 

Waaqefannaa (Al) Idilee 
Bara 2018 keessa Adventistii Guyyaa torbaffaa keessatti qorannaa guutummaa addunyaatti geggeefame keessaa 
34% qofaatu waaqefannaa ganamaa fi galgalaa idilee ta’e irratti hirmaata, miseensa waldaa 52% qofaatu immoo  
kadhannaa dhuunfaa isaanii qaba. Miseensonni ishee waaqefannaa dhuunfaa fi maatii keessatti 
amanamummaadhaan in hirmaatan erga ta’ee waldaan ergaan ishee inni xumuraa waaqefannaa wiirtuu godhate 
ergaa ergamoota sadanii Mul’ata 14: 6-12 keessa jiru kun ergaa kabajamaa kana kennuu in dandeessii? Jecha 
biraatiin waan baay’een keenya guyyaa guyyaatti gochaa hin jirre bu’a qabeessummaadhaan labsuu in 
dandeenyaa? 
Ellen Waayit yaada yeroo kennitu, “Hojii Waaqayyoo keessatti Waaqayyoo wajji quunnamtii qabatamaa bu’aa 
qabu qabaachuu irra caalaa wanti barbaachisu kan biraan hin jiru” (Testimonies for the Church, vol. 6, p. 47) jetti. 
Iddoo biraatti immoo akkas jettee barreesiti, “Warri waaqayyoon in jaallanna jedhan akka abboota amantii durii 
bakka dunkaana isaanii dhaabbatan hundumaatti Gooftaadhaaf iddoo aarsaa ijaaruu qabu. . . . Abbaa fi haati mataa 
isaanii fi ijoollee isaaniif kadhannaa gad of deebisuutiin onnee isaanii gara Waaqayyootti ol fuudhuu qabu. Yeroo 
haati manaa fi ijoollee kadhannaa fi galateefannaatti tokko ta’an abbaan immoo akka luba manichaatti aarsaa 
ganamaa fi galgalaa iddoo aarsaa Waaqayyoo irratti haa dhi’eessu. Mana akkasii keessa Yesus turuu in jaallata” 
(Child Guidance, pp. 518, 519) 

Fedha Keenya isa Baay’ee Jarjarsaa 
Adventistoota Guyyaa Torbaffaa keessatti waaqefannaa dhuunfaa fi maatii iddootti deebisuun waan yeroo keenya 
keessa baay’ee barbaachisuudha. Garuu kun salphaa hin ta’u. Har’a qom qabaan teekinoloojii yeroo keenyaa 
fudhatuu fi sammuu keenya jal’isu dabalaa adeemuun nu mudachaa jira. Midiyaaf araadi nuyi qabnu, addumaan 
immoo midiyaan sab quunnamtiin hawaasaa muddama, aarii, qofummaa, yaaddoo, gadda, irriba dhabuu fi jireenya 
keessatti gammachuu dhabuu keessatti nu dhiisaa jira.   
Waaqefannaan dhuunfaa fi kan maatii bu’aa kanaan faallaa qaba. Waaqefannaan sammuu keenya tasgabeessa, 
qofummaa hir’isa, dhiphina nama irraa cabsa, nageenya dabala, fedhii miira keenyaa guuta, na ga’a jechuu nu 
barsiisa. Iddoon aarsaa  sammuu keenya isa dadhabee fi onnee keenya isa boqonnaa dhabeef farra summii ta’uu in 
danda’a? 
Amma isa yeroo kami irra caalaa Waaqayyo gara onnee isaatti, yeroo argama isaa duratti itti haarofnutti  nu 
waamaa jira. Waldaan Adventistii Guyyaa Torbaffaa sagantaa “iddoo aarsaa deebisaa” jedhu isa waldaa 
Waaqayyoo keessatti iddoo aarsaa dhuunfaa fi kan maatii diigamee ture deebisanii ijaaruuf dhamasuu godhu kan 
qopheesiteef sababa kanaafi. Bara 2027 yoo xiqqate miseensi Adventistii 70% waaqefannaa dhuunfaa fi maatii 
kan ganamaa fi galgalaatti hirmaachu isaa akka rginu in abdanna. Yoo Waaqayyoo wajjin gara iddoo aarsaatti 
deebine gara bifa isaatti in jijjiiramna, hojii isaa xumurufis humnaan in guutamna.  
Har’a shaakala waaqefannaa isaa wajjin qabnu keessatti dhangala’uu Hafuura Qulqulluutiif Waaqayyoon haa 
kadhannu. Amma isa yeroo darbee irra caalaa eebba Waaqayyoo wajjin wal quunnamuu isa gati jabeessa 
barbaadna.   
Mee Waaqayyo keenyatti haa dubbannu.  

Yeroo kadhannaa (Daqiiqa 30-45)  

Sagalee Waaqayootiin Kadhachuu – Faar. 95:6 
“Kottaa in sagannaa gadis in jennaa, Waaqayyo uumaa keenya duratti in jilbeenfanna (Far.  95:6). 
 “Kottaa in sagannaa gadis in jennaa” 
Waaqayyo, ati hammam guddaa fi sodaatamaa akka taate, hubannaa namaa gararraa ta’uu kee yeroo baayee 
hubachuu dhabneerra. Bal’inni yunversii si baachuu hin danda’u, nuyis akka kanatti ulfina gad fagootiin si 
waaqessuu fi si ulfeessuu hin dandeenye. Calaqqee ulfina keetii nuuf kenni, ulfinnii fi jajjannaan hundunuu kan siif 
malu ta’uu isaa hubachuuf nu gargaari. Waaqa keenya isa jabaa ta’uu kee beeksisaa sodaa fi ulfinaan gara kee 
dhufuu nu yaadachiisi.  Ameen. 
“Waaqayyo Uumaa keenya duratti in jilbeefanna” 
Waaqa uumaa, ati ogeessa guddaadha. Wanti ati uumte hundumtuu guutuu fi miidhagaadha. Jaalalli kee abaaboo 
fi baala hunda irratti barreefamee jira. Ati abbaa keenya isa dhugaa, isa nu uume, isa nu hawwitu, bifa keettis kan 
nu uumteedha. Ijoollee kee jedhamnee waamamuuf ulfina attamii akka nutti gonfite attamitti guutummaatti 
hubachuu dandeenya? Siin uumaa keenya in galateefanna, in waaqesinas! Ameen. 
 Yaada kadhannaa Dabalataa 

Galataa fi Hooqubaa:  Eebba isaa addaaf galata dhi’eessaa, Gaarummaa isaafis hooqubaa kennaa.                                                                                                                                                                   

Cubbuu himachuu: dhuunfaatti cubbuu himachuuf daqiiqaa muraasa fudhadhaa, dhiifama isaafis Waaqayyoon 

galateefadhaa. 

Qajeelfama: Qom – qabaa fi murtoo yeroo keessa jirtaniif ogummaa akka isiniif kennuuf Waaqayyoon gaafadhaa. 

Waldaa keenya: fedhii waldaa naannoo fi waldaa addunyaaf kadhadhaa. 

Gaaffii naannoo: Fedhii yeroo miseensota waldaa, kan maatii fi hollaaf kadhadhaa. 

Dhageefadhaa Deebisas: sagalee Waaqayyoo dhageefachuu fi galataan yookiin faarfannaan deebii kennuuf yeroo 

fudhadhaa.  

Yaada Faarfannaa 
Faarfannaa AGT:  Yeroo hundumaa sin barbaada (#483); Mul’ata koo anaaf ta’i (#547); Hafuura waaqa jiraata 
(#672);  
Faarfannaa kan biraa: Yaa Gooftaa gara keetti; Argama Gooftaatti 
 


